
5. oktober 2026 

 

Inatsisartut ingerlatsinermut maleruagassaasa § 37 imm. 1 tunngavigalugu matumuuna ukunannga 

Naalakkersuisunut apeqquteqaateqarpunga. 

 

Naalakkersuisunut apeqquteqaatit:  

 

1. Sunik eqqarsaatersuuteqarpat Naalakkersuisut Peqqinnissaqarfiup namminerisaminik 

siulersuisunik pilersitsisinnaanermut periarfissamut? 

a. Peqqinnissaqarfiup aqunneqarneranut qullersaanut, aningaasaqarneranut, 

pitsaassutsimut aammalu siunissaq ungasinnerusumut Peqqinnissaqarfiup 

ineriartortinneranut siulersuisoqarneq taamaattoq sunik pitsaaquteqarlunilu 

ajoquteqassanersoq Naalakkersuisut qanoq nalilersorsimavaat? 

b. Naalakkersuisut qanoq nalilerpaat, siulersuisoqalissappat taakku maannakkut 

politikkikkut allaffissornikkullu Peqqinnissaqarfiup aqunneqarneranut 

naleqqussarneqarsinnaanersut? 

 

2. Naalakkersuisut oqaluuserisamut soqutiginaatilinnik allanik paasissutissiisinnaanerlutik? 

(Inatsisartunut ilaasortaq Napaartoq Isak Petrussen, Demokraatit) 

 

Tunngavilersuut 

Peqqinnissaqarfik inuiaqatigiinni suliffeqarfinni pingaarnersat ilagaat ineriartornermullu, 

aningaasaqarnermut aammalu pitsaassutsimut tunngatillugu allanngoranngitsumik siunissarlu 

ungasinnerusoq isigalugu sinaakkuteqarnissaminik pisariaqartitsisuulluni. 

 

Taamaattumik pissusissamisoorpoq misissussallugu, siulersuisoqarneq pitsaasumik tunisisinnaanersoq 

ineriartornermut pilersaarusiornermut aammalu tassunga ilutigalugu politikkikkut allaffissornikkullu 

aqutsinermut pioreersumut tapertaasinnaanersoq. 

 

Apeqqutinut siunertaavoq paasiniarlugu Naalakkersuisut taamatut aqutsinermut taassumalu ajunngitsortai 

ajortortarisinnaasaanullu eqqarsaatersuutaat paaserusullugit. 

 

Apeqquteqaatima ullut suliffiusut qulit iluanni akineqaarnissaat qilanaaraara. 

 


